
Forsa Naval EUA kompleta projetu konstrusaun 100 iha Timor-Leste 

DILI, 23 Juñu 2020 – Embaixadora EUA ba Timor-Leste, Kathleen 
Fitzpatrick, Eis Prezidente Jose Ramos-Horta, Ministra Edukasaun Dulce 
Soares, Ministru Defeza Filomeno Paixao no Xefe Estadu Maior F-FDTL 
Koronel Coliati selebra projetu ba dala-100 husi Forsa Naval EUA iha Timor-
Leste marka ho koa fita hamutuk ba sala foun rua ne’ebé konstrui husi Forsa 
Naval EUA Seabees iha eskola Ensino Baziku Sentral Fatumeta, Dili. 
Fasilidade foun ne’e ho valor $163,000 no sei benefisua alunu liu 1,300.  Forsa 
Naval EUA Seabees kontinua nia prezensa iha Timor-Leste dezde tinan 2009, 
ho rotasaun grupu enjinaria militar kada fulan ne’en hodi apoia nasaun ne’e 
hadiak nia fasilidae edukasaun no postu saude sira. Projetu ida ne’e, kompleta 
projetu konstrusaun ba dala-100 ne’ebé forsa Naval EUA halo ona iha Timor-
Leste.     

“Hau haksolok tebes anunsia katak Forsa Naval EUA kompleta ona sira nia 
projetu ba dala-100 durante tinan sanulu sira nia servisu makas iha Timor-
Leste. Amerikanu no Amerikana sira husi Konstrusaun Movel, Batallaun V, 
servisu ho laran no domini ha projetu ida ne’e, servisu liu oras atu garate sala 
eskola sira ne’e konstrui ho didiak no furak. Servisu Forsa Naval EUA nian 
ida ne’e, parte ida husi Estadus Unidus nia apoiu ba Timor-Leste iha tempu 
diak no a’at nia laran,” Embaixadora Fitzpatrick. 

Pandemia global COVID-19, hanaruk grupu enjinaria Forsa Naval EUA ida 
ne’e ninia destakamentu no hamosu dezafiu úniku ne’ebé tengke solusiona. Atu 
reduz pessoal sira nia prezensa iha fatin konstrusaun, Forsa Naval Seabees halo 
kedas pre-montajen barak liu iha sira nia hela fatin. Durante tempu ne’ebé  



 

	
 

 

hanesan, sira mo’os halo kadeira hodi oferese ba PNTL atu deskansa durante 
sira nia pauza hafoin servisu tempu naruk iha periodu Estadu Emerjensia.    

Grupu Enjinaria atual Forsa Naval Seabees (Batallaun V - Konstrusaun Movel) 
sei husik Timor-Leste lakluer tan no sei troka husi (Batallaun III - Konstrusaun 
Movel) Grupu enjinaria ida ne’ebé atu mai sei emediatamente hahu 
konstrusaun bas ala eskola 3 iha Baucau ho estimasaun orsamentu $350,000. 
Sira mo’os sei konstrui moru foun iha Aeroportu Baucau nudar parte ida husi 
akordu ho montante millaun $10 hodi rehabilita Aeroportu ne’e.  

